
В О Д О Ч К А  В А РИ ЈА Н Т А  Н А  К РУ Ж Н И  Н АУШ НИЦИ ОД  
К РА ЈО Т H A  XV ВЕК

К р а т к а  со д р ж и н а

Од прост ранат а некропола от криена на ком плексот  Водочки  
ц р к ви -С в . Леонтиј, село Водоча кај Струмица, од Гробот 909, пот ек- 
нува чиф т  науш ници коиш т о, поради ун и кат ниот  изглед и декора- 
цијат а прет ст авуваат  специф ична, Водочка варијант а на т.н. кру- 
жен тип. Н ајблиска  аналогија  за нив ce прим ероцит е ш т о ce насли- 
кани на порт рет от  на кт ит оркат а М илица од манаст ирот  М ат ка  
крај Скопје, од 1497 Година. П рит оа, ne ce и склучува  мож носта во- 
дачкит е науш ници да биле во упот реба или  да доспеале под земја во 
т екот  на XVI век.

Д екораци јат а  на во д о чки т е науш ници  засега е единст вена. 
Н а ли ц еви т е ст рани е прет ст авен во л к  со хералдичка  конот ација, 
60 своет о примарно значење. Д ополнит елн о , о во јм от ив е надграден  
со ф о лк ло р н о  сиже од дом енот  на хт онско-лунарнат а мит ска сим- 
болика.

В олкот , со м али  измени (особено во опаш от ), ce среќава како  
дел од ком плет на хералдичка прет ст ава (со ш т ит, бодеж и натпис) 
врежан на Главата од прст ен-печат ник од крајот  на XIV век, от криен  
во Гробот 196, од Водоча.

О ст анува от еорено праш ањ ет о дали ceр абот и  за припадни- 
ци на ист о семејство.

И звесно  е дека инвент ивен  мајст ор ги направил науш ницит е, 
според м анирот  и м одат а посведочени кон  крајот  u a X V  век, за дама 
од видно семејство, од овие прост ори.

Н а т ојначин, ce согледува и конт ин уит ет от  на раскош нит е, 
доцносредновековни , велм ош ки  предлош ки  на науилници од круж ен 
т ип к о и ш т о  ce и н ф илт рирале во ф о лк ло р н и т е  ф орми зачувува јќи  
ja  хералдичкат а традиција, но, истоеремено, напојувајќи сесо живо- 
писнат а енергија од народнит е верувања.

Клучни зборови: НЕКРОПОЛА ОД ВОДОЧА, КРУЖНИ НАУШНИ- 
ЦИ, ВОДОЧКА ВАРИЈАНТА, КТИТОРКАТА МИЛИЦА ОД МАТКА, ВОЛК, 
ХЕРАЛДИКА, ХТОНСКО-ЛУНАРНИ ВЕРУВАЊА.

Во периодот од 1979 до 2003 година, археологот Јован Ана- 
ниев ja истражуваше пространата некропола на Комплексот  
Водонки цркви, Ce. Леонтиј, село Водоча, кај Струмица.1 Со 1081 
откриени гробови, некрополата ce вбројува меѓу најголемите, не 
само во Македонија туку и пошироко.1 2 Фактот дека таа егзис- 
тирала од средновековието, па cè до XX век, од неа прави значаен 
репер за изучување на многу феномени врзани со континуитетите 
во животот на една популација во текот на речиси цел милениум.

Поради својот необичен, релативно богат и често сосема не- 
познат археолошки материјал што ce откри со ископувањата во 
Водоча, оваа некропола стана епонимен локалитет за досега не- 
проучената, но мошне интересна етапа од македонската архео- 
логија, за материјалната култура од времето што уште ce наре- 
кува и турско средновековие на Македонија (XV-XVIII век).3

Селото Водоча е сместено во подножјето на планината Еле- 
ница, на 4 км западно од Струмица, на влезот во клисурата од 
реката Водочница. Некрополата ce простира околу црквата Св. 
Леонтиј којашто има повеќе архитектонски и сликарски фази од 
средновековниот период.4

1 Н ејзи н и от прв и страж увач  бил Васил Л ахтов кој ги зап очн ал  раб о ти те  
во 1961-1962 година, дод ека во 1973 и во 1974, истраж увајќи  ги црковните об јекти , 
ар х ео л о ш к и  за ф а т и  п р езел  и П е т а р  М и љ к о в и ќ -П еп ек . П. М и љ к о в и ќ -П еп ек , 
Водоча, С коп је 1975, 19, 20, сл. 1, 2. П оследните ископувањ а на н ек р о п о л ата  во 
Водоча ги р еал и зи рал  Ване С екулов во 2004 година, откри ва јќи  уш те 23 гроба.

2 С поред за в ето т  ш то  б еш е ми го  оставил  м о јот к о л ега  и при јател  Јован  
А н ан и ев (1947-2003) да ce п о гр и ж ам  за  н атам ош н ата о б р аб о тк а  на м атери јали те  
од н егови те  ископувањ а, уш те во те к о т  на 2003 година, ce отп очн а со ф и нализа- 
ц и јата на р аб о ти те  врз н аоди те од н ек р о п о л ата  во Водоча. Д о п о ч ето к о т  на 2005 
година, заврш ен а е кон зер вац и јата , техн и чк ата  и ф отодокум ен тац и јата , a во тек  
ce и ан ал и зи те  на ск е л е тн и те  и на тек сти л н и те  остатоц и , к ата л о ги за ц и ја та  и 
к о м п јутерската  о б р аб о тка . З а  п о м о ш та  и за  реал и зац и јата  на наведените раб о ти  
им и зразувам  го л ем а  бл аго д ар н о ст  на: З ав о д о т  за  заш ти та  на спом ениците на 
ку лту р ата  и М узеј -  С трум ица, Н ум и зм ати чки от отсек  на Н арод н а бан ка на M a­
xe дониј a , М узеј на М акедони ја , Реп убли чки  завод за  заш ти та на спом ениците на 
к у л т у р ата  и на Т ех н о л о ш к и  ф а к у л т е т  од С коп је . Во ек и п ата  б еа  вк л учен и  и 
м агистранти , диплом ирани ар хеол ози  и студенти на И н сти тутот за  истори ја на 
ум етн оста и археологи ја  при Ф и л озоф ски от ф ак у л тет  -  Скопје: Д авча С пасова, 
Б и л ја н а  Б о за р о с к а , Б р а н к о  П ав л о в ск и , Д он чо  Н ау м о вски , Е ви ц а  Т асеск а  и 
М ари ја А рсовска.

3 Е. М анева, П р о л его м ен а  за  археол оги јата  на турското  средн овекови е од 
М акедони ја, О сврт на н ек р о п о л ата  од Водоча кај Струмица, Зборник на трудови 
2 (Н а Јован  А н ан и ев -  in memoriam), С трум ица 2005 (во печат).

4 П  М и љ к о в и ќ -П еп ек , Водоча, op .c it, 19, 20, сл. 1,2.

Турските пописни дефтери приопштуваат интересни детали 
за животот и улогата на водочкиот манастир во постсреднове- 
ковниот период.5

Резултатите од досегашните археолошки истражувања на 
некрополата ce малку познати.6

Класификацијата, документирањето, конзерваторските ра- 
боти и сеопфатните анализи на наодите од некрополата во Водоча, 
cè уште траат. Меѓутоа, од увидот во состојбата со движните 
предмети, може да ce заклучи дека доминантен археолошки мате- 
ријал е накитот како, впрочем, и кај сите христијански некрополи 
од Македонија, бцло да станува збор за средновековната фаза 
којашто во Македонија, е проучувана и релативно позната,7 или 
за онаа од XV-XVIII век што е делумно или сосема малку истра- 
ж ена.8

Состојбата со наодите од најмладата фаза на некрополата 
од Водоча од XIX и првата половина на XX век, е нешто поизменета

5 А . С тојановски , Н ек о л к у  нови податоци за  струм ичките м анастири  во 
XVI век, Acta Veljusa, С коп је 1984, 185-188.

6 Ј. Ананиев, Водоча, црква C r  Леонтие -  Водоча, Средновековна некропола, 
Arheološki pregled 28 (1987), Ljubljana 1989, 185,186; Id., А рхеолош ки ископувања на црк- 
вата Св. Леонтиј во с. Водоча 1986-1990 год., Културно наследство 17-18 (1900-1991), 
Скопје 1994, 57-64; Ј. Ананиев, М. Ивановски, Средновековно оружје од комплексот 
Водочки цркви кај Струмица, Maced. Acta Archaeol 14 ( 1993-1995),Скопје 1996,225-230.

7 Е. М анева, Средновековен накит ob Македонија, С копје 1992, со ц итирана 
опсеж на ли тература .

8 Н ек р о п о л и  во к ои  е откри ен  наки т од XV-X V III век  ce познати  од околи- 
н ата  на М аркови  К ули  -  Варош , П ри леп  (Поткули, Маркови Кули, Гробишта и 
околу  црквите Св. Никола, Св. Димитрија, Св. Атанас, Св. Јован), во М ариово, 
во село М анастир (Св. Никола), Тиквеш -  Шакалица, село Ресава, Црквиште -  
Д ем ир К апи ја, Јака чешма -  Т рем ник, Н еготино, К ртово  (Источен дел на Гра- 
дот), С к оп је  (Јашар-бегов Конак), Црквиште -  М ородвис, К оч ан и , Тумба - 
Средсело, М оги ла, Б и то л а , Самуилова тврдина и Плаошник -  О хрид, Орта- 
џамија и Водоча -  С трумица; Б. Б аб и ќ , Материјалната култура на Македон- 
ските Словени во светлината на археолошките истражувања во Прилеп, 
П ри л еп  1986, 106-134, 185-195; Б. К и тан оски , С редн овековн а н ек р о п о л а  во с. 
Манастир, Зборник -  Бошко Бабиќ, П рилеп  1986, 115-118; В. Aleksova, Prošek - 
Demir Kapija, Skopje 1966, T. VIII, 1; Id. Н аоди  од средн овековн и те гр о б о ви  во 
К ратово , Гласник на ИНИ, бр. 1, С копје 1957, 7-30; Id., Е ден нов наод од С копје, 
Зборник на Арх. музеј (1955-1956), С копје 1956, 3-4; К. Т рајковски , Morobisdon, 
Crkovni kompeks sa nekropolom, Arheološki pregled (1985), Ljubljana 1986; M. М андиќ, 
П ри л о г  кон  п роучувањ ето  на н ек роп оли те , Зборник -  Бошко Бабиќ, П ри л еп  
1986, 147-150. М. А тан асо в а , Духовните традиции на Тивериопол, С трум ица 
2003; Е. М анева, Средновековен. накит, op.cit., 95-102; 119, 126, 133, 136, 138, 147, 
169, 186-208, 220, 227-228 etc;

така што во неа ce застапени повеќе остатоци од облека и од 
обувки покрај вообичаеното, но е многу поретко присуството на 
накитот, на монети, на предмети за секојдневна употреба и сл.

Фокусирајќи го вниманието на накитот од периодот XV-XVIII 
век којшто за прв пат можеше стратиграфски да ce согледа на 
едно место, беа издвоени неколку многу раритетни и мошне зна- 
чајни примероци.

Своевиден куриозитет претставува наодот на чифт кружни 
наушници на коишто е прикажан мотивот на волк, со хералдички 
предзнак во концепцијата.

По својот изглед, односно декорацијата, ce чини дека тие ce 
единствен или барем прв наод од ваков вид и, според тоа, со право 
можат да ce наречат водочка варијанта на наушници од кружен 
тип. Сл. 2-5.

Наушниците ги носат теренските инвентарни броеви 2264а 
и 22646. Откриени ce на 06.10.2000 година во гробот 909, како 
единствен археолошки наод. Лоцирани ce во пределот на главата 
(долната вилица) од слабо зачуваниот детски скелет.9 Сл. 1.

З а  одбележување е дека, на повеќе места по површината 
на наушниците, ce зачувани (залепени и оксидирани врз металната 
подлога) остатоци од фина текстилна ткаенина, веројатно од пок- 
ривалото за глава.

Наушниците ce изработени од тенка, бакарна ламарина.
Дим: D-20 мм; дебелина 6 мм; пресек на ламарината 0,5 мм; 

перфорација за прикачување 2 мм.
Тие ce составени од по две кружни површини одвоени една 

од друга така што ce прицврстени на рабовите со неукрасена, кру- 
жно свиена лента, долга колку што е обемот на кружницата, a 
широка 0,6 мм, колку и дебелината на наушницата.

Сите тие елементи, заедно (двете кружни површини и кружно 
свиената лента) го оформуваат корпусот на наушниците којшто 
има изглед на плоснат цилиндер. Врз надворешната страна на ра- 
бот, односно врз лентата што ги спојува двете странични повр-

9 С поред  сооп ш тен и ето  од д-р Ф аница В елјановска, ан троп ол ог од М узејот 
на М акедони ја, во  2000 година, биле изврш ени експерти зи  in situ н а  севкупниот 
о ст ео л о ш к и  м ате р и јал , о тк р и ен  на н ек р о п о л ата  во Водоча. Т ро ш н и те  детски  
скелети , к ак о в  ш то  бил и оној од гробот 909, не биле подигнати, т а к а  ш то, денес, 
до нас доспеале сам о ц р теж и те , без други подробности.

ГРОБ 909
НАУШНИЦИ

? φ Ф « *

Сл. 1.
Гробот 909, од Водоча -  по отворањето 

Illustration 1. Grave 909 at Vodoča after the opening

шини од наушниците, биле прилепени по три шупливи цевчиња, 
со декоративна улога, исто така, од ламарина.10 11

Наушниците, изгледа, не биле протнати во ушните ресички, 
туку, ce чини, виселе покрај нив закачени на покривалото за глава? 
Нема индиции ниту за изгледот ниту за материјалот од којшто 
биле направени теглињата за прикачување. Во секој случај, тоа 
биле некој вид клиски што ce провирале низ перфорацијата на 
горниот дел од наушниците. Сл. 5.

Кај едниот примерок (инв. бр. 22646), забележано е присус- 
тво на слој од смолеста материја со којшто била исполнета внат- 
решната празнина. Со тоа, пред cè, требало да ce спречи оштету- 
вањето (деформирање или виткање) на овие кревки парчиња 
накит.

He е исклучено, оваа материја чијшто хемиски состав cè 
уште не е растолкуван, да имала и други значења како амулетски, 
профилактички, исцелителски или козметички -  со ароматски 
ефекти итн.

Според морфолошките карактеристики, наушниците припаѓа- 
ат на првата група од кружниот тип каде што украсниот дел е офор- 
мен како полн круг, додека во втората група, кругот има разновидни 
исечоци во горниот дел така што ce разликуваат и повеќе варијанти 
(со рамно, лачно, полукружно, кружно или триаголно одземен горен 
дел итн.).11

Кружните наушници и нивните многубројни варијанти ce 
омилени во периодот меѓу XIV и XVI век, кога ce потврдени во 
сигурно датирани археолошки наоди од закопани депоа од прос- 
торите на Русија, Панонија па cè до Медитеранот (Сицилија).12 
Притоа, одделни варијанти или вариетети можат да ce следат и

10 С лична к он струкц и ска ш ем а во обли кувањ ето  на круж н и от надвореш ен  
раб , со додавањ е м етал н и  цевчињ а или со други апликативни  украсни елем енти , 
ce ср е ќ а в а а т  и кај ти п ови  и вари јан ти  од кр у ж н и те  науш ници оние од ти п от 
К урбиново  и остан ати те  ек л ек ти ч к и  ф орм и  од луксузниот или н ародниот накит 
од X IV -X V , a п отоа и до XVIII век. Н а  тој начин, ce и м итирале скапоцените украси 
од раскош н и те доцносредновековни  прим ероци, од зрачести те  или од круж ните 
науш ници. Е. М анева, Средновековен. накит, op.cit., Т. 22, 24, 25 etc.

11 Б. А л ек со ва , О кругли  науш ници од Д ем ир К апија, Гласник на ИНИ, бр. 
1, С коп је 1957, 47-56; Id., Н аоди  од К ратово , op.cit., 7-30; Б. Радојкови!!, НакиШ 
код Срба od XII до краја XVIII века, Б ео гр ад  1969, 132.

12 Б . А л ек сова , Н аоди  о д ... К ратово , op. eit., 12, η. 9-14.

од пораниот период, од една страна, но од друга, и до XVIII, па 
дури и до почетокот на XX век, во фолклорниот накит.13

Кружните наушници што ги носеле претставничките на 
благородништвото и на највидното граѓанство ce раскошни при- 
мероци од племенити метали, со додатоци од украсни камења, 
изработени во скапоцени изведбени техники (филигран, грану- 
лација и сл.)·

Меѓу најрепрезентативните археолошки наоди од XIV век 
ce златните примероци од богатото депо откриени во Оризари кај 
Кочани,14 додека во XV век ce датира златниот наод од Кратово.15

Од некрополата кај црквата Ce. Никола -  Варош, Прилеп, 
како и од две непознати неоѓалишта (cera сопственост на Етно- 
лошкиот оддел од Музејот на Македонија), потекнуваат мар- 
кантно изработени, мошне масивни, сребрени примероци на вари- 
јанти од кружните наушници датирани во XVII век.16 Украсните 
делови кај овие примероци имаат конкавни, испакнати странични 
површини, со облик на леќа.17 Терминот наушници-катанци ce упо- 
требува за кружните типови со испакнати лицеви страни и со облик 
на корпусот во вид на леќа. Тие ce застапени најчесто со масивни 
и обично пренакитени примероци, во репертоарот на фолклорниот 
накит од XVI до XVIII век.

13 М. Б ирташ евиК , З б и р к а  средњ овековног и касног народног н аки та  из 
Д убовца, Pad Војво^анских музеја 10, Н ови  Сад 1961, 29; Р. П е ш е в а -П о п о в а , 
С таринни Бт>лгарски наушници и обици, Известил на ЕтноГрафскил институт и 
музеи, Кн. V, С оф ил 1962, 83-88, 116, обр. 16-2la; Б. Радојковик, Накит код Срба, ор. 
cit., кат. бр. 179-189.

14 Р. П о л ен ак о в и ќ -С те и ќ , Е ден  ред ок  ср едн ов ек овен  наод од. с. Горно 
О ризари  кај К очани во М акедонија, Гласник на Етнолошкиот музеј бр. 2, Скопје 
1965,10-12, сл. 5,6; Е. М анева, Средновековен накит, op. cit., 138, Т. 25,24/22 аб, Т. 102 
со цитирана опш ирна литература

15 Б. А лексова, Наоди од... Кратово, op. cit., 8, T. 1, la, 2, 2а; Id., Prošek -  Demir 
Kapija, op. cit., T. IX, 45; E. Манева, Средновековен накит, op. cit., 139,T. 25 ,26 / 1аб; T. 102.

16 E. М анева, С редн овек овен  накит , op. cit., T. 28, 65/8аб; T. 38, М/2аб; T. 38, М / 
Заб.Б. ИваниН, Н акит  из зб и р к е  Н ародноГм узеја  од  15. до  почет ка 19. века, Кат алоГ  
зб и р к е  У м ет ност  под т урском  влаш *у, Н ародни музеј, Б еоград 1995, 65-72.

17 Т ер м и н о т  наушници-катанци ce уп о тр еб у ва  за  к р у ж н и те  ти п ови  со 
испакнати  лицеви страни и со облик  на корпус во вид на леќа. Тие ce застапени 
н а јч е с т о  со м асо в н и  и о б и ч н о  п р е н а к и т е н и  п р и м ер о ц и  во р е п е р т о а р о т  на 
ф ол к лорн и от накит од XVI до XVIII век.

Б. Ивани11, Накит из збирке НародноГ музеја од 15. до почетка 19. века, 
КаталоГ збирке Уметност под турском влашку, Н ародни музеј, Б еоград  1995, 
65-72.

Наушници чијшто украсен дел е во облик на плоснат цилин- 
дер, аналогно на конструкцијата на водочките наоди, но со триа- 
голен исечок во горниот дел, ce откриени во гробовите 388 и 245, 
во некрополата Црквиште - Демир Капија и во гробот 11 во Ма- 
настир, Мариово. Тоа ce претставници на народниот накит од 
поодминатиот XV век.18

Но, сите досега споменати примероци имаат потковичести 
теглиња коишто, на две места, биле сврзувани со шарнири (или 
со шарнир и кука) за украсниот дел од наушницата. Наушниците 
од гробот 909 од Водоча, освен што ce во облик на полн круг 
(односно на плоснат цилиндер) имаат само една мала перфорација 
за клиската со која ce прикачувале. Сл. 2-5.

Покрај археолошките и етнографските наоди, податоци за 
кружните наушници има и во архивската граѓа, како и на фреско- 
живописот.19

При обновувањето на црквата во Матка, во 1497 година, нас- 
ликани ce ктиторските портрети на Милица и на нејзиниот син Ни- 
кола, видни граѓани од Скопје. Ктиторката на главата има вел од 
фин текстилен материјал што и паѓа врз грбот, a во него, покрај 
ушите, ce прикачени и висат кружни наушници. Тоа е поедноставен 
облик, во форма на круг, но, за жал, со недоволно видлива деко- 
рација.20 Сл. 6.

По својот изглед и по начинот на употеба, наушниците од 
Водоча најблиска аналогија имаат со оние што ce насликани на пор- 
третот на ктиторката Милица. Оттука и нивното датирање ce 
определува кон крајот на XV век не исклучувајќи ja можноста тие да 
ce употребувале или да доспеале под земја и во текот на XVI век.21

18 Е. М анева, Средновековен накит, op. cit., 58, Т. 24,31/100; Т. 2 4 ,31/78аб, Т. 
24, 69/3, со наведена п о стар а  л и тература .

19 К руж ни  науш ници ce заб ел еж ан и  на ф рескож и воп и сот, особен о  кај кти- 
тор ск и те п ор тр ети  на дам ите од  највисоките социјални слоеви: кај С им онида од  
С таро  Н агори чан е, кај Јел ен а  од Л есново, Св. Н и ко л а  Б олн и ч ки  -  О хрид и од 
Д еч ан и  и Б е л а  Ц р к в а  К ар ан ск а , кај к ти то р к ата  од К рем и ковц и , од М атка; Ј. 
Ковачеви& , Средњовековна ношња балканских Словена, Б ео гр ад  1953, 144—146, 
сл. 75.

20 Г. С уботиќ, Охридската сликарска школа od XV век, О хрид 1980, сл. 104.
21 К руж н и те науш ници и м аат  и соодветен  превод и етн и чка атрибуираност 

во средн овековн и те пиш увани извори . Во архивските докум енти , дубровничките 
писари  ги н арекувал е науш ници ad modum slavicum, додека за  скапоцениот депо- 
зи т  на х у м ск и от в е л м о ж  Н ен ц о  Ч и х о р и ќ , од 1376, ce вел и  д ек а  со д р ж ел  и... 
cercellorum auri rotundomm sclavicorum... односно... кружни словенски наушници од 
злато... Ј. КовачевЕЉ, Средњовековна ношња, op. cit., 144, η. 392.

Сл. 2.
Делови од наушницата со инв. бр. 2264а 

Illustration 2. Fragments of earring, Inv.no. 2264a

Сл. 3.
Делови од наушницата со инв. бр. 22646 

Illustration 3. Fragments of earring, Inv.no. 2264b

Сл. 4.
Скици на деловите од наушниците од гробот 909 

(Цртеж, Давча Спасова)
Illustration 4. Drawing of fragments of earrings from grave 909 

(drawing by Davča Spasova)

Идејна реконструкција на наушниците од гробот 909 
(Ц ртеж, Давча Спасова)

Illustration 5. Reconstruction of earrings from grave 909 
(drawing by Davča Spasova)

За разлика од примероците од ктиторската композиција од 
манастирот во Матка, каде што декорацијата не е доволно јасна 
или само ce насетува,22 водочките наушници имаат добро издифе- 
ренцирана орнаментика. Сл. 2-6.

Всушност, најочебијните сигнали што овие наушници ги еми- 
тувале ce ликовните претстави на кружните лицеви страни од кор- 
пусот, лесно видливи и за околината.

Во техниката на исчукување врз единствен калап-матрица, 
употребен четири пати (2x2 за двете кружни страни на наушни- 
ците) прикажан е волк во специфично опкружување. Волкот е 
претставен целосно, во профил, како ce придвижува, со една испру- 
жена, предна нога. На надворешната страна од наушницата, тој 
е прикажан како оди напред, a на внатрешната, онаа што стоела 
покрај главата (увото, образот или вратот), неговото движење е 
во спротивна насока. (Тоа, покрај останатото може да значи дека 
постоел само еден калап -  матрица за исчукување на декоратив- 
ната претстава).

Волчешките шепи ce нагласени навестувајќи ja потенцијал- 
ната агресивност, ушите му ce начулени нагоре, главата хоризон- 
тално подадена напред, a муцката, со силни челусти, е широко 
отворена. Опашката му е рамно испружена, a потоа ce свиткува 
продолжувајќи во спротивната насока над неговото тело престору- 
вајќи ce во гранка со две речиси кружно завиени ветки и завршу- 
вајќи со врвот покрај неговата глава. Целата композиција е вра- 
мена со круг којшто го означува работ на калапот. Празните прос- 
тори под вратот, околу нозете и над грбот од волкот ce исполнети 
со полутопчести испакнатинки чијашто улога може да биде деко- 
ративна, за пополнување на „празниот простор“, но, исто така, 
можат да значат и илустрација на извесен амбиент. Сл. 2-5.

Пред да ce пријде кон подробна анализа на наведената 
претстава, треба да ce напомене дека одделни ликовни мотиви од 
вообичаениот репертоар на доцносредновековни амблеми или 
хералдички претстави ce среќаваат кај дел од накитот откриен 
во некрополата од Водоча. Во тој поглед, посебно внимание при- 
влекуваат прстените меѓу коишто има и впечатливи хералдички 
примери.

22 H e  претен ди рајќи  на сигурност во  к он статаци јата , м ож е да ce навести  
дек а  сли кан и от м отив на науш ниците од М атка, изведен  со бела  боја, претставува 
птица (орел? двоглав?) со раш ирени  крилја, додека наоколу, во низа, ce наредени 
бели  точ ки  од бисери (?) или од ем ајл  (?).

Сл. 6.
Ктиторката Милица од Манастирот Матка, крај Скопје (1497) 

Illustration 6. Portrait of donor Milica at the Monastery of Matka near Skopje (1497)

Во еден случај, композицијата прикажана на горната повр- 
шина од главата на масивен, сребрен прстен, претставува компле- 
тен грб чии елементи ce: волк, штит и бодеж, a сето тоа е обико- 
лено со натпис.23 Сл. 7.

Според изработката и морфолошките карактеристики, на- 
ведениот прстен им припаѓа на велмошките примероци од послед- 
ните децении на XIV век.24 Тоа е квалитетен примерок на прстен- 
печатник, на чијашто глава е прикажан семејниот грб на видна 
благородничка фамилија од овие области.

Оставајќи го настрана постудиозното толкување на овој из- 
вонреден наод, за оваа пригода, вниманието ce насочува кон еден 
детаљ од хералдичката претстава -  кон мотивот на волк. И во овој 
случај, тој е прикажан како целосна фигура во движење и во про- 
фил, со нагласени шепи-канџи, со раширени челусти, но со глава 
вертикално поставена во однос на трупот и со мал водорамна 
опашка. Сл. 7.

Мотивот на волк (глава, горен дел или цела фигура, во раз- 
лични позиции) е еден од почестите, меѓу многубројните претста- 
ви на лични амблеми или на семејни грбови забележани во доцното 
средновековие (XIII-XIV) и вековите што следат по османлиските 
освојувања, на овие и на околните простори. Тоа најдобро ce 
согледува преку нумизматичкиот материјал којшто е релативно 
богат и добро познат на научната јавност, a речиси секогаш ги 
прикажува и ознаките: амблемот или грбот на оној кој го нарачал 
нивното ковање, како што е вообичаено и за другите предмети 
во негова сопственост.25

Волкот, со своите атрибути, претставува погоден симбол за 
идентификација со неговите особини.

Фасцинираноста со ова суштество и неговата имплементаци- 
ја во митовите, во верувањата и во обичаите, на еден или на друг 
начин, ce присутни во сите култури што егзистирале во зоната на 
неговото простирање.

23 Н атпи сот не е соодветно протолкуван , односно, експертизите дадоа не- 
колку  разли чн и  читањ а. З а т о а  на ова м есто тој нем а да ce ком ентира.

24 Д. М аксимови& , Н а к и т  od  XII do  XV века  из зб и р к е  Н а р о д н о г  м узеја, 
Б ео гр ад  1990, 98, 99, кат. бр. 116, 117. Б. И ваник, Прстење српске средњовековне 
властеле, Б ео гр ад  1998, сл. 17-19, 21-23.25 Р. М ихаљ чик, Крај српског царства, 
Б еоград  1975, сл. 1-38;В. ИванишевиЉ, Новчарство средњовековне Србије, Б еоград  
2001, T. I—VIII. М. Јовановик , Српски средњовековни новац, Б еоград  2001.

25 Р. М ихаљчиН, Крај српског царства, Б еоград , 1975, сл. 1-38;
В. И в ан и ш е в Л , Новчарство средњовековне Србије, Б еоград  2001, T. I—VIII.
М. Јованови!!, Српска средњовековни новац, Б еоград  2001.2

Како архетип, волкот има многу слоевита и амбивалентна сим- 
болика. Моќта да гледа во мракот го чини истовремено и соларно и 
хтонско битие. Неговата снага, крвожедноста и жестокоста ce але- 
горија за борбеноста и за воинствената екстаза кон коишто ce 
стрмат јунаците.26

Божјата оправданост на овие дејствија во менталитетот на 
средновековниот човек, покрај другото ce согледува и преку објас- 
нувањата запишани во Физиологот.27

Во бурните времиња на доцното средновековие поимот на 
волкот ce наметнува со своите карактеристики како адекватен 
личен амблем, како дел од семејниот грб, па дури и како митски 
предок.28

Претставата на овој симбол, како впрочем и на другите во- 
обичаени за наведеното време, може да ce јави на разни објекти 
како што ce знамињата, заветните градежни дарови, фасадите 
на домовите, на садовите, оружјето, особено на штитовите, на 
облеките, појасите, украсните или утилитарните предмети итн.29

26 С о сто јб ата  на вои н ствен ата  ек стаза  к о јаш то  п одразби ра неран ли вост 
на воините и убиствен ф урор  во борбите, во древн ата герм анска м итологи ја  е 
п озн ата  под поим от „б ер сер к р “ . Тоа подразбира им итирањ е на грабливците, осо- 
бено на вол кот, со вл егувањ е (прекривањ е) во волч ја  (мечкина) кож а. М. Е лијаде, 
Водич кроз светскерелигије, Б ео гр ад  1996,137. С поред cè уш те зачуваните преда- 
нија во н ародн ата м и тол оги ја  на М акедонците, дем онските суш тества -  волкод- 
лац и те (врколац и те) ce п реоб разувал е од човек  во вол к  со п реф рлањ е на волч јата  
к о ж а  п реку  рам о , к а к о  м аги ски  чин за  п р езем ањ е на н его вата  си ла и м оќ. Т. 
В раж и н овски , Речник на народната митологија на Македонците, П ри л еп  — 
С копје 2000, 114.

27 Во објаснувањ ата на ФизиолоГот „ ...В олкот е граблив ѕвер. С екогаш  со 
ж иво месо ce храни и к ога  не наоѓа храна, излегува на ш ироко м есто и вика до 
Господа, вели: Т осподи, ти  си ме создал и ти не рече да јадам  трева ни да гризам дрвја. 
З а  друго сум гладен, Господи!4 И  ja  гледа Господ м олбата и нема да ce оглупш, туку 
пак ce ж и в и ...“ , В. С тојчевска-А нтиќ , С редновековен збороплет, Скопје 1996, 276.

28 М и тот за  н ајстраш н и от освојувач од XIII век  -  Џ ингис К ан  и за  л еген дата 
дека е п отом ок  на вол к  е ол и ц етворен и е на м ногуте аспекти  од верувањ ата за  
м о ќ и те  на в о л к о т  кај н ар о д и те  од ев р о —ази ск и те  п ростори . J. C hevalier -  A. 
Cheerbrant, Rječnik simbola, Zagreb 1987, 771.

29 C t . H o B a K O B n h ,  Х ералди чки  обичаји  y С рба y прим ени и књ иж евности , 
Годишњица Николе Чупиа, VI, Б ео гр ад  1884, 1-141; А . И ви к , Стари српски 
печати и Грбоеи, Н ови  Сад 1910; М. ТЗоровиВ-Љ убинковвЉ , П редставе грбова на 
прстењ у и другим предм етим а м атери јалн е културе y средњ овековној Србији, О 
кнезу Лазару (1971), Б ео гр ад  1975, 171-183., Б . П исарева , П рвстен и те в изслед- 
ването  на нтж ои ел ем ен ти  на средн овековн ата бвл гарска култура, Известил на 
Националник исторически музеп, T o m  IX, С оф ил 1992; В. И ваниш еви!!, Развој

Вообичаено е, исто така, амблемот, целосниот грб или оддел- 
ни елементи од него да ce претставуваат и на накитот, пред cè на 
прстените, но иако поретко тие ce среќаваат и кај останатите ви- 
дови како што ce наушниците,30 копчињата31 итн.

Многу од наведените предмети, со својата основна улога, 
зрачат поинакви значења натслојувајќи го хералдичкото толку- 
вање и со други сижеа.

Kora ce во прашање наушниците, според теоријата за мик- 
рокосмичкиот распоред на накитот во однос со човековото тело,32 
местото каде што ce употребуваат тие кореспондира со зоната 
на „ниското небо“ и со месечината како најважно небеско тело во 
него.

Оттука, обликот на наушниците, меѓу кои спаѓаат и оние 
од кружниот тип како да ce одраз на месечевиот лик, неговото 
движење и мени, незаобиколно асоцирајќи на животниот, но и на 
женскиот циклус.

Јазичната дистинкција во македонскиот јазик млад месец - 
полна месечина е реминисценција за сложената симболика на овој 
набесен објект со која ce навестува целоста на двата пола, ме-

хералди ке y средњ овековно ј С рбији , Зборник радова Византолош коГ инсти- 
тута XLI, Београд 2004, 213-234. М .Д олм ова-Л укановска, П рвстен и те - печати  
к ато  бел ег за  свсловна принадлеж ност, И звест ил на Регионален историнески  
музеи -  XX В елико Т врн ово  2005, 176-183; С. Ф илипова, Б ел еш к и  за  м и јачкото  
знаме, М акедонско наследство, IX, бр. 24, С копје 2005, 11-27.

30 3 a науш ницата со двоглав орел  и за  м онограм от на М арија П алеологова , 
откр и ен и , во  Г ури ш те кај С вети  Н и к о л е , пиш увано е во  п о веќе  н аврати . B. 
Aleksova, Où est enterrée Marie Paléologue, Arch. Yugoslavia III, Belgrade 1959,124-126, T. 
XV, 4; E . М анева, Средновековен накит, op.cit., 219, T. 26, 79/1, T. 102, co цитирана 
литература. С лични науш ници од фундусот на П алеолози те , со нивни м онограми, 
види: The City o f Муstras, Athens 2001, 166-167. Д воглав орел  е откриен  и на други 
предм ети  од XIV и XV век  к ак о  ш то  ce надгробни споменици, на зн ам ето  над 
гр ад о т  С к оп је , на х о р о со т  од Ж и ч а , на ср еб р ен ата  чинија н а  цар  Д уш ан, на 
п рстен от на к р ал и ц ата  Т еодора, насликани на кти торски от п ортрет  на царица 
Јелен а во Д ечани итн. Д али  на оваа серија м ож ат да и ce приклучат и науш ниците 
на к т и т о р к а та  М илица од М атка  кад е ce наѕира птица со раш и рен и  к ри л ја  -  
анф ас? Види п. 22, сл. 6. М. Е о р о ви к -Љ у б и н к о ви к , П редставе грбова, op. cit., 179, 
сл. 29-32, 36, 38; Е. М анева, Средновековен накит, op. cit., 91-93, η. 556.

31 А м б л е м и , о д н о с н о  е л е м е н т и  од г р б о в и  ce и д е н т и ф и к у в а н и  и н а  
луксузните полутопчести  копчињ а од сребро: едно е од Н ово Б рдо на К осово , со 
двоглав орел , a другото е од п осм ртн ата одеж да на кн езот  Л азар , со п ретстава на 
к ал п а к -ш л е м  со рогови . М. ТБоровик-Љ убинкови!!, П ред ставе  грбова, op. cit., 
177, η. 21, сл. 36.

32 Б . А . Р вбаков , Л зБчество древнеи Руси, М осква 1987, 576, 577.

тафората на живототворноста и цикличното обновување на жи- 
вотот.33

Во народните верувања во Македонија, зачувани до денешни 
дни, волкот е олицетворение на демон -  врколак и, како ноќно 
суштество, ce врзува за хтонско-лунарните митови.

Според митологијата на многу европски и азиски народи, вол- 
кот ги голта светлината, ѕвездите и сонцето, ja гризе месечината 
предизвикувајќи ги нејзините мени, за потоа одново да ja поврати.34

Волкот прикажан на кружните наушници од водочката вари- 
јанта може да биде инкарнација и на ова битие, сместено во ѕвез- 
деното опкружување (од колотести испакнатинки), со зината муц- 
ка, како архетип за загриз и мрак. Всушност, тоа е секундарниот 
аспект од ликовната порака, додека примарниот е, сепак, со херал- 
дички предзнак.35

Споредувајќи ги водочките претстави на волк од прстениот 
со грб сл. 7 и оној од наушниците, сл. 2 -5 , ce забележуваат многу 
заеднички елементи во изгледот.36 Така, и двата ce прикажани ка-

33 Т. В раж иновски  ги п осочува најзначајните аспекти  во зн ачењ ето  на ова 
н еб есн о  те л о  во н ар о д н ата  м и то л о ги ја  кај М акедон ц и те . З а  двоп ол н оста , за  
обеди н етоста и за  раздвоен оста  на м аш ко-ж ен ски от принцип, заб ележ ан о  е ве- 
рувањ ето дека: „еднаш  е м аш ко, другпат ж енско“. К ако  престојувалиш те на душите 
и предците, м есечи н ата е сим бол на бесм ртноста, ср еќ ата  и одбрана од дем оните, 
додека растењ ето  и о п аѓањ ето , односно м есечевите м ени ce одраз на ри там от на 
врем ето , ж и в отот  и плодноста; Т. В раж иновски, Речник, op.cit., 274-277.

34 З аед н и ч к а  особина на кучето , во л к о т  и вр к о л аго т  во н ародн ата мито- 
л о ги ја  на М акедон ц и те , е во  у л о гата  на психопом п и во в р с к а та  со „долн ата 
зем ја“ , -  односно со хтонско-лунарните верувањ а. В олкот и неговата  зи н ата  муцка 
ce синоним и за  ноќ, см рт и м рак . В корен ето  е и м ислењ ето , за  ш то  им а и средно- 
вековн и  пиш увани сведош тва, дек а  виновници за пом рачувањ ето  на С онцето и 
на М есечи н ата биле дем о н и те-вр к о л ац и  кои  ги јаделе овие небесни  тела. Т. Вра- 
ж иновски, Речник, op. eit., 111-115.

35 П окрај п ретстави те  на лав, едноглав или двоглав орел , на разни  птици, 
кри лести  ж ивотни  к ак о  пегаз или  други, ф антастични  суш тества, на крин и на 
разновидни вегетаби лн и  и геом етриски  м отиви, на средновековните прстени од 
М акедонија ce забележ ува и м ош не стилизирано четиринож но суш тество коеш то, 
во л и тер ату р ата , вооби чаен о , ce означува к ак о  лав. С епак, според изгледот на 
гл авата , би ce р ек л о  дека  то а  е п р етстава  на волк. Е. М анева, Средновековен 
накит, ор. eit., Т. 86-95, особен о  Т.87, 22/20, 0/17, 54/30, 2 1 /7  etc.

36 П р етстав ата  на во л к  во ск ок  ce јавува и к ак о  о зн ака  на оруж арниците од 
П асау  во Б авари ја . Од там у п отекн ув аат  м ногу ценетите двосечилни м ечеви  -  
„волчјаци“ чие присуство е заб ел еж ан о  и на Б ал кан от, со п овеќе десетици наоди, 
во врем ето од XIV до XIX век. М. Birtašević, Mačević „vukovei“ u jugoslovenskim zbirkama,

ко целосна фигура во профил и во движење, со начулени уши, со 
зинати муцки, но со различни позиции на главите. Основната раз- 
лика е, сепак, во претставувањето на опашката. На прстенот, вол- 
чешката опашка е прикажана реално, хоризонтално поставена, 
додека кај наушниците таа ce свиткува продолжувајќи како гранка 
што ce расчаталува со фиданки.

Ако ce земе предвид општоприфатената итифалична сим- 
болика на опашката и на ветките, како олицетворение на потом- 
ството, ce наметнува идејата за врската помеѓу овие две прет- 
стави на прстенот и на наушниците и за нивната последовател- 
ност.

Наведениот прстен од Водоча, сл. 7, е датиран во последните 
децении на XIV век, додека наушниците што ce предмет на ова

Сл. 7.
Прстен со хералдичка претстава од гробот 196, од Водоча 

Illustration 7. Ring with heraldic depiction from grave 196 at Vodoča

Vesnik vojnog muzeja, br. 13-14, Beograd 1968, 81. Еден прим ерок на м еч „вол ч јак “ од 
XIV век  е о тк р и ен  во м есн оста Б л а т о  г!У‘те к о т  на Б р егал н и ц а  и п ретставува 
единствен  наод на средн овековен  м еч  од М акедонија. Т. К остади н овски , М еч 
„волч јак“ од XIV век , Зборник на Музеј на Македонија, H. С. бр. 1, А рхеологи ја , 
С копје 1995, 227-231.

истражување, сл. 2 -5 , ce најблиски по својот изглед со оние што 
ги носи ктиторката Милица од Матка, на живописот од 1497 го- 
дина.

Ja покажува ли навистина еволуцијата во изгледот на семеј- 
ниот симбол -  волкот (и неговата опашка), временската разлика 
од стотина години меѓу изработката на прстенот и на наушниците?

Може ли, во недостиг на други поконкретни аргументи (не- 
мање остеолошки остатоци и поегзактни показатели за датирање, 
со методи од природните науки и сл.) да ce каже дека во Водоча, 
во гробовите 196 и 909, биле погребани личности од исто семеј- 
ство?

Последново прашање останува отворено, но на повеќе диле- 
ми ce дадени одговори или барем навестувања што ce чинат веро- 
достојни.

Инвентивен мајстор, според желбата на нарачателот и спо- 
ред манирот, односно постојната мода во изработката на науш- 
ниците, потврдени и на фрескоживописот од крајот на XV век, 
изработил еден чифт од нив за дама од видно семејство од Водоча. 
Како декоративен мотив, употребена е претставата на волк со 
хералдичка конотација во своето примарно значење и со секун- 
дарно надградување со фолклорно сиже од доменот на хтонско- 
лунарните верувања.

Така ce согледува и начинот на којшто раскошните, доцно- 
средновековни, велмошки предлошки на наушници од кружен тип 
дивергирале и ce инфилтрирале во фолклорните форми напоју- 
вајќи ce со живописната енергија од народните верувања, но исто- 
времено, зачувувајќи ги обележјата и симболиката на хералдич- 
ката традиција.37

Наодот од гробот 909 претставува прв пример од водочката 
варијанта на кружниот тип наушници.

37 Т екстот за  вод о ч к ата  вари јанта на круж ни  науш ници веќе беш е и зготвен  
и предаден  за  п еч атењ е к ога  претседателот  на Х ерал ди чк ото  здруж ение на М а- 
кедонија, Јован  Јон овски  ce огласи  со и н ф орм ац и јата  дека во при ватн ата колек- 
ција на херал ди ч арот Д ерек  Х ауард, во Б рисел, откри л  грбовник  со п ретстава  на 
во л к  ш то  ce п оврзува со овие простори . Д ел о то , ко еш то , за  ж ал , не ми беш е 
достап н о  за  п р оучувањ е од аутопси ја е навед ен о  со следниве податоци: John 
Feam, The Blazon of Gentry, T, II, The glory ofgenerositie, London 1586, p. 155. О д него e 
цитирана и репродуцирана п ретставата  на волк  во исправена позиција, п ри каж ан

Натамошните истражувања и евентуалните нови наоди ќе 
понудат попрецизни одговори за бројноста, за просторната и за 
временска застапеност, за одделни морфолошки и стилски вари- 
јации, за нивните носители, за работилниците и за начинот на про- 
дукција итн.

(Рецензент: ироф. д-р Иван Микулчиќ)

во круг, ш то  ce тол к ува к ак о  круж ен  ш тит, со дополнувањ е дека бо јата на волкот 
е сребрена, a на подлогата, црна. Н атписот над оваа п ретстава  гласи: Macedonus, 
prince of emathya. О вие податоци, секако , заслуж уваат продлабочени, интердис- 
ц и плинарни  анализи . Ј. Јон овски , С р еб рен и от вол к  на М акедон , Македонски 
Хералд, Година 1, бр, 1, С копје мај -  2005, 1,14.

ElicaMANEVA

TH E VODOČA VARIETY OF C IRCU LA R EARRINGS FRO M  
TH E LATE 15th CENTURY

Abstract

A pair o f  earrings o f the Vodoča variety o f  the circular type, 
specific fo r  their unique design and decoration, was found in the large 
necropolis discovered at the Vodoča church complex o f St. Leonthius 
in grave 909. Their closest analogy are the specimens painted on the 
portrait o f the donor Milica in the monastery o f Matka near Skopje, 
painted in 1497. It should be noted that the Vodoča earrings may have 
been used or buried under ground during the 16th century.

Their decoration remains unique. A w olf is depicted on their 
surface, with the heraldic connotation in its original meaning. A t a 
later time, this m otif was enriched with the folklore narrative elements 
from  the domain o f the chthonić and lunar mythical symbolism.

The depiction o f a w olf (only slightly changed, especially in the 
tail) is encountered as part o f the complete heraldic illustration (with 
shield, dagger and inscription) carved on the head o f a stamp ring 
from  the end o f the 14lh century discovered in grave 196 at Vodoča.

The question whether they belonged to the members o f the same 
families remains open.

It is certain that the earrings were made by an inventive crafts­
man after the manner and the fashion characteristic o f  the late 15th 
century fo r  a lady from  a prominent fam ily from  these parts.

Thus, these earrings bear witness to the continuous presence o f 
resplendent Late Mediaeval aristocratic earring patterns o f the circu­
lar type; they infiltrated the folklore form s o f  jewellery, preserving the 
heraldic tradition, drawing, at the same time, the inspiration from  the 
vigorous energy o f  fo lk  beliefs.

Keywords: NECROPOLIS AT VODOČA, CIRCULAR EARRINGS, 
VODOČA VARIETY, DONOR MILICA FROM MATKA, HERALDIC, CHTHONIC 
AND LUNAR BELIEFS.


